
 

 

 

25 Mawrth 2024 

Confensiwn UNESCO ar Ddiogelu Treftadaeth Ddiwylliannol Anniriaethol 

Annwyl Arglwydd Goldsmith, 

Yn ddiweddar, mae ein Pwyllgor wedi bod yn trafod cynlluniau Llywodraeth y DU i gadarnhau 

Confensiwn UNESCO 2003 ar gyfer Diogelu Treftadaeth Ddiwylliannol Anniriaethol. Rydym wedi 

cytuno i gadw llygad ar y broses o weithredu’r confensiwn, gan fod y confensiwn yn ymwneud â 

materion datganoledig sy’n dod o fewn ein cylch gwaith. Rydym yn aros yn eiddgar i weld 

canfyddiadau ymgynghoriad cyhoeddus Llywodraeth y DU ar gam cyntaf y broses o weithredu’r 

confensiwn. Rwy’n ysgrifennu atoch er mwyn rhannu’r ymatebion a gawsom gan Lywodraeth Cymru 

a Llywodraeth y DU ynghylch cyfraniad y gweinyddiaethau datganoledig at y cynlluniau hyn, a 

manteision disgwyliedig y confensiwn ar gyfer y dreftadaeth ddiwylliannol yr ydym yn ei rhannu.  

Rydym yn croesawu cefnogaeth y Pwyllgor Cytundebau Rhyngwladol i’r broses o sicrhau cytundebau 

rhyngwladol, a byddwn yn parhau i anfon copïau o ohebiaeth sy’n ymwneud â materion o 

ddiddordeb a rennir atoch yn y dyfodol. Rwy’n anfon copi o’r llythyr hwn at Gadeirydd y Pwyllgor 

Deddfwriaeth, Cyfiawnder a’r Cyfansoddiad yn y Senedd.  

Yn gywir 

Delyth Jewell AS 

Cadeirydd y Pwyllgor 

Croesewir gohebiaeth yn Gymraeg neu yn Saesneg. 

Senedd Cymru 
Bae Caerdydd, Caerdydd, CF99 1SN 

SeneddDiwylliant@senedd.cymru 
senedd.cymru/SeneddDiwylliant 

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddCulture@senedd.wales  

senedd.wales/SeneddCulture 
0300 200 6565 

Pwyllgor Diwylliant, Cyfathrebu, y Gymraeg, 
Chwaraeon, a Chysylltiadau Rhyngwladol 
— 
Culture, Communications, Welsh Language, 
Sport, and International Relations 
Committee 

Cadeirydd y Pwyllgor Cytundebau Rhyngwladol 

https://busnes.senedd.cymru/ieListDocuments.aspx?CId=742&MId=14032&Ver=4


 

 

We welcome correspondence in Welsh or English. 


